
Applikant ghal azil ma jistax jigi suggett ghal test psikologiku sabiex tigi
ddeterminata |-orjentazzjoni sesswali tieghu

Fil-fatt, it-twettiq ta’ tali test jikkostitwixxi ndhil sproporzjonat fil-hajja privata tal-applikant

F’'April 2015, ¢cittadin Nigerjan applika ghal azil quddiem |-awtoritajiet Ungerizi fejn sostna li kien
jibza’ li jigi ppersegwitat fil-pajjiz ta’ origni tieghu minhabba |-omosesswalita tieghu. Minkejja li dawn
[-awtoritajiet kienu kkunsidraw li d-dikjarazzjonijiet ta’ din il-persuna ma kienux kontradittorji, huma
¢ahdu l-applikazzjoni minhabba li |-perizja psikologika li kienu ordnaw sabiex tigi rricerkata |-
personalita tal-applikant ma kinitx ikkonfermat |-orjentazzjoni sesswali allegata minn dan tal-ahhar.

L-applikant ghal azil ressaq rikors kontra din id-decizjoni quddiem il-grati Ungerizi fejn sostna i t-
testijiet psikologici tal-perizja inkwistjoni kienu jimminaw b’mod gravi d-drittijiet fundamentali tieghu
minghajr ma kienu jippermettu li tigi evalwata I-verita dwar |-orjentazzjoni sesswali tieghu.

Adita b'din il-kawza, is-Szegedi Kozigazgatasi és Munkalgyi Birésag (il-Qorti Amministrattiva u
Industrijali ta’ Szeged, I-Ungerija) tistagsi lill-Qorti tal-Gustizzja jekk huwiex possibbli ghall-
awtoritajiet Ungerizi li jevalwaw id-dikjarazzjonijiet ta’ applikant ghal azil dwar I-orjentazzjoni
sesswali tieghu billi jibbazaw ruhhom fuq perizja psikologika. Fl-ipotezi fejn il-Qorti tal-Gustizzja
tirrispondi fin-negattiv ghall-ewwel domanda, il-qorti Ungeriza tfittex ukoll li ssir taf jekk madankollu
jezistux metodi ta’ perizja li I-awtoritajiet nazzjonali jistghu juzaw sabiex tigi ezaminata I-kredibbilta
tal-allegazzjonijiet maghmula fil-kuntest ta’ applikazzjoni ghal azil ibbazata fuq riskju ta’
persekuzzjoni minhabba I-orjentazzjoni sesswali.

Permezz tas-sentenza taghha moghtija llum, il-Qorti tal-Gustizzja tikkonstata qabel xejn i d-
direttiva dwar il-kundizzjonijiet ghall-ghoti ta’ status ta’ refugjat* tippermetti lill-awtoritajiet
nazzjonali jordnaw perizja fil-kuntest tal-ezami ta’ applikazzjoni ghal azil sabiex jigi ddeterminat
ahjar il-bzonn ta’ protezzjoni internazzjonali reali tal-applikant. Madankollu, il-modalitajiet ta’
eventwali rikors ghal perizja ghandhom ikunu konformi mad-drittijiet fundamentali ggarantiti
mill-Karta tad-Drittijiet Fundamentali tal-Unjoni Ewropea, bhad-dritt ghar-rispett tad-dinjita tal-
bniedem u d-dritt ghar-rispett tal-hajja privata u tal-familja.

F’dan il-kuntest, ma jistax jigi eskluz li, fl-evalwazzjonijiet tad-dikjarazzjonijiet ta’ applikant ghal azil
dwar l|-orjentazzjoni sesswali tieghu, Certi forom ta’ perizja jkunu utli ghall-evalwazzjoni tal-fatti u
tac-Cirkustanzi pprezentati fl-applikazzjoni u jistghu jitwettqu minghajr ma jinkisru d-drittijiet
fundamentali tal-applikant. F'dan ir-rigward, il-Qorti tal-Gustizzja tenfasizza madankollu i, fil-
kuntest tal-evalwazzjoni tad-dikjarazzjonijiet ta’ applikant dwar l-orjentazzjoni sesswali tieghu, I-
awtoritajiet u I-grati nazzjonali ma jistghux jibbazaw id-dec¢izjoni taghhom biss fuq il-
konkluzjonijiet ta’ perizja u ma ghandhomx ikunu marbutin b’dawn il-konkluzjonijiet.

Sussegwentement, il-Qorti tal-Gustizzja tikkonstata li, fil-kaz fejn it-twettiq ta’ perizja psikologika
intiza ghall-evalwazzjoni tar-realta tal-orjentazzjoni sesswali ta’ applikant ghal azil tigi ordnata mill-
awtoritajiet nazzjonali responsabbli ghall-evalwazzjoni tal-applikazzjoni, il-persuna suggetta ghal

! Direttiva 2011/95/UE tal-Parlament Ewropew u tal-Kunsill tat-13 ta’ Dicembru 2011 dwar standards ghall-kwalifika ta’
¢ittadini nazzjonali ta’ pajjizi terzi jew persuni minghajr stat bhala benefi¢jarji ta’ protezzjoni internazzjonali, ghal stat
uniformi ghar-refugjati jew ghal persuni eligibbli ghal protezzjoni sussidjarja, u ghall-kontenut tal-protezzjoni moghtija
(GU 2011, L 337, p. 9)

din il-perizja tkun tinsab f'sitwazzjoni fejn il-futur taghha jiddependi strettament mir-risposta li dawn
I-awtoritajiet jirrizervaw ghall-applikazzjoni taghha. Barra minn hekk, eventwali rifjut mill-applikant li
jissuggetta ruhu ghat-testijiet inkwistjoni jista’ jikkostitwixxi element importanti li jibbazaw ruhhom
fuqu l-awtoritajiet sabiex jigi ddeterminat jekk din il-persuna sostnietx bizzejjed I-applikazzjoni
taghha.

Konsegwentement, anki jekk it-twettiq ta’ tali testijiet jigi formalment suggett ghall-kunsens tal-
persuna kkoncernata, dan il-kunsens ma huwiex ne¢essarjament hieles peress li huwa impost taht
il-pressjoni tac-cirkustanzi li jkun jinsab fihom |-applikant ghal azil. Issa, f'dawn il-kundizzjonijiet, ir-
rikors ghal perizja psikologija sabiex tigi ddeterminata I-orjentazzjoni sesswali tal-applikant
jikkostitwixxi ndhil fid-dritt ta’ din il-persuna ghar-rispett tal-hajja privata taghha.

Fir-rigward tal-kwistjoni dwar jekk dan l-indhil fil-hajja privata jistax ikun iggustifikat mill-ghan tal-
gbir tal-elementi utli ghall-evalwazzjoni tal-bzonn reali ta’ protezzjoni internazzjonali tal-applikant, il-
Qorti tal-Gustizzja tenfasizza li perizja tista’ ssir biss jekk tkun ibbazata fuq metodi bizZejjed
affidabbli, punt li ma hijiex il-Qorti tal-Gustizzja li ghandha tiddeciedi dwaru izda li gie kkontestat
mill-Kummissjoni u minn diversi gvernijiet. Barra minn hekk, il-Qorti tal-Gustizzja tikkonstata li |-
effett ta’ tali perizja fuq il-hajja privata huwa sproporzjonat meta mgabbel ma’ dan il-ghan.
Dwar dan il-punt, il-Qorti tal-Gustizzja tosserva b’'mod partikolari li tali ndhil huwa partikolarment
gravi, peress li huwa intiz sabiex tigi stabbilita stampa tal-aspetti |-iktar intimi tal-hajja tal-
applikant.

II-Qorti tal-Gustizzja tirrileva wkoll li t-twettiq ta’ perizja psikologika intiza ghad-determinazzjoni tal-
orjentazzjoni sesswali ta’ applikant ghal azil ma hijiex indispensabbli sabiex tigi evalwata I-
kredibbilta tad-dikjarazzjonijiet tal-applikant dwar |-orjentazzjoni sesswali tieghu. F’dan ir-rigward, il-
Qorti tal-Gustizzja tenfasizza li, fid-dawl tad-direttiva, f'sitwazzjoni fejn I-orjentazzjoni sesswali tal-
applikant ma tkunx sostnuta minn provi dokumentati, |-awtoritajiet nazzjonali, li ghandhom
ikollhom persunal kompetenti, jistghu jibbazaw ruhhom, fost I-ohrajn, fuq il-koerenza u |-
plawzibbilta tad-dikjarazzjonijiet tal-persuna kkonc¢ernata.

Barra minn hekk, din il-perizja, anki fl-ahjar ipotezi, ghandha biss affidabbilta limitata b’mod Ii I-
utilita taghha ghall-finijiet tal-evalwazzjoni tal-kredibbilta tad-dikjarazzjonijiet ta’ applikant ghal azil
tista’ tigi kkontestata, b’mod partikolari fil-kaz fejn, bhal fil-kaz inkwistjoni, id-dikjarazzjonijiet tal-
applikant ma jinkludux kontradizzjonijiet.

F’dawn i¢-¢irkustanzi, il-Qorti tal-Gustizzja tikkonkludi li r-rikors ghal perizja psikologika sabiex
tigi evalwata r-realta tal-orjentazzjoni sesswali ta’ applikant ghal azil ma hijiex konformi
mad-direttiva mogqrija fid-dawl tal-Karta 2.

TFAKKIRA: Ir-rinviju ghal decizjoni preliminari jippermetti lill-grati tal-Istati Membri, fil-kuntest ta’ tilwima li
jkunu aditi biha, li jistagsu lill-Qorti tal-Gustizzja dwar I-interpretazzjoni tad-dritt tal-Unjoni jew dwar il-validita
ta’ att tal-Unjoni. Il-Qorti tal-Gustizzja ma tiddecidiex it-tilwima nazzjonali. Hija |-qorti nazzjonali li ghandha
ssolvi I-kawza fkonformita mad-decizjoni tal-Qorti tal-Gustizzja. Din id-decizjoni torbot, bl-istess mod, il-grati
[-ohra nazzjonali aditi bi problema simili.
Dokument mhux uffiéjali ghall-uzu tal-mezzi tal-komunikazzjoni li ma jorbotx lill-Qorti tal-Gustizzja.
It-test shih tas-sentenza jinsab fuq is-sit CURIA mill-jum li fiha tinghata s-sentenza
Kuntatt ghall-istampa: Holly Gallagher @ (+352) 4303 3355

Ritratti tal-ghoti tas-sentenza huma disponibbli fuq “Europe by Satellite” @ (+32) 2 2964106

